MESSAGGI POLITICI SOSTENN TAT-TMEXXIJA
TA’ SKOLA INKLUZIVA

ll-mexxejja tal-iskola jilghabu rwol ewlieni fil-ksib ta’ sistemi ta’ edukazzjoni aktar
inkluziva u jinfluwenzaw hafna r-rizultati tal-istudenti.

F’dawn |-ahhar snin dawn il-fatturi wasslu ghal fokus ikbar fuq is-suggett tat-tmexxija tal-iskola.
Hekk kif il-profil tat-tmexxija tal-iskola u I-kumplessita tal-kompiti marbuta zdiedu, |-istess
ir-rikonoxximent tal-htiega ghal sostenn.

L-Agenzija Ewropea ghall-Htigijiet Specjali u I-Edukazzjoni Inkluziva (I-Agenzija) zviluppat progett
biex tinforma diskussjonijiet usa’ dwar it-tmexxija tal-iskola fost il-gruppi ta’ stakeholders
fil-politika u |-prattika. Il-progett Sostenn tat-Tmexxija ta’ Skola Inkluziva (SISL) investiga I-mod kif
tigi zviluppata u promossa b’mod iktar effettiv it-tmexxija fil-livell ta’ skola inkluziva permezz ta’
ogfsa ta’ politika u mekkanizmi ta’ sostenn fil-livell nazzjonali u lokali.

L-outputs tal-SISL li gejjin huma disponibbli:

¢ Analizi tad-dokumenti u I-gwida ta’ politika internazzjonali u Ewropej.

¢ Analizi tal-letteratura internazzjonali u Ewropea (wara |-2012) biex jintlahaq ftehim fuq
definizzjonijiet operazzjonali ta’ termini ewlenin u ghall-identifikazzjoni ta’ kuncetti
ewlenin li jsostnu |-politika u |-prattika ghat-tmexxija ta’ skola inkluziva.

e Stharrig tal-Pajjizi ghall-analizi tal-livell sa fejn il-politiki tal-pajjizi differenti jsostnu
I-prattika ta’ tmexxija ta’ skola inkluziva.

¢ Qafas ta’ Politika mahsub biex isostni I-izvilupp u |-analizi tal-politika ghal tmexxija ta’
skola inkluziva.

* Ghodda ta’ Awtoriflessjoni bbazata fuq il-Qafas ta’ Politika, biex tiggwida diskussjonijiet
kongunti tal-istakeholders. Din tinkludi gwida ghall-implimentazzjoni u I-adattament
tal-ghodda ghall-kuntesti tal-pajjizi ezistenti.

Dan is-sommarju tal-messaggi politici ewlenin jipprezenta harsa generali lejn is-sejbiet principali
minn dawn |-outputs tal-progett.

PREMESST GHAL TMEXXIJA TA’ SKOLA INKLUZIVA k

L-edukazzjoni inkluziva hija mifhuma fl-iktar sens wiesa’ taghha possibbli. L-ghan taghha huwa li
tiffacilita |I-partecipazzjoni, tgholli I-livell ta’ kisba, issostni I-benesseri u tohloq sens ta’
appartenenza ghall-istudenti kollha, inkluzi dawk I-aktar vulnerabbli ghall-eskluzjoni. Dan huwa
allinjat mal-Pozizzjoni tal-Agenzija dwar sistemi ta’ edukazzjoni inkluziva.

It-tmexxija tal-iskola tista’ titwettaqg minn mexxej wiehed jew, sabiex tkun aktar effettiva,
minn tim ta’ tmexxija kollaborattiva jew distribwita fost diversi atturi ewlenin fi skola jew
marbuta maghha.

It-tmexxija hija megjusa bhala funzjoni organizzattiva li hija kondiviza jew mifruxa fost diversi
persuni. Fehma legali tat-tmexxija tista’ tassumi li jkun hemm mexxej wiehed. Madankollu,
approcc ibbazat fuq ir-ricerka jippresupponi li t-tmexxija hija fenomenu kollettiv.

Hemm distinzjoni bejn tmexxija tal-iskola ingenerali u tmexxija ta’ skola inkluziva.
“Mexxej tal-iskola” jirreferi ghal dawk kollha fi rwoli ta’ tmexxija ewlenin fl-iskejjel u I-komunitajiet

tat-taghlim. “Mexxej ta’ skola inkluziva” jista’ jirreferi kemm ghal dawk f’pozizzjonijiet ta’ tmexxija
formali kif ukoll dawk fl-iskejjel li juru sens ta’ tmexxija fil-prattika taghhom.

It-tmexxija ta’ skola inkluziva hija ddedikata specifikament biex tindirizza l-inekwita
sabiex tibni komunita u I-partecipazzjoni shiha tal-istudenti kollha.

Fl-istess mod, it-tmexxija ta’ skola inkluziva hija mifhuma fis-sens l-aktar wiesa’ taghha u tmur lil
hinn mis-semplici organizzazzjoni. Din tiffoka fuq I-izvilupp ta’ kultura inkluziva fejn l-istakeholders
kollha jinghataw sostenn biex jahdmu flimkien, japprezzaw id-diversita u jizguraw li l-istudenti
kollha, inkluzi dawk |-aktar vulnerabbli ghall-eskluzjoni, jircievu edukazzjoni ta’ kwalita gholja.

Kull mexxej tal-iskola ghandu jkollu I-ghan li jkun mexxej ta’ skola inkluziva u jipprattika
tmexxija tal-iskola li tippromwovi l-inkluzjoni, anke jekk it-tmexxija tal-iskola ssehh
f’kuntesti ta’ skola differenti li ged jizviluppaw kulturi u prattiki inkluzivi f'modi differenti.

KIF NIFHMU T-TMEXXIJA TA’ SKOLA INKLUZIVA K

Mudelli ta’ tmexxija u mezzi ta’ sostenn tal-politika differenti huma rilevanti ghat-tmexxija ta’
skola inkluziva. Dawn jinkludu I-funzjonijiet ewlenin u r-rwoli u r-responsabilitajiet tat-tmexxija ta’
skola inkluziva, kif ukoll mezzi ta’ sostenn tal-politika ewlenin li jsostnu I-mexxejja tal-iskola sabiex
jissodisfawhom.

Funzjonijiet ewlenin tat-tmexxija ta’ skola inkluziva

Il-mexxejja tal-iskola ghandhom jithallew jizviluppaw medda aktar wiesgha ta’ kompetenzi
mehtiega fl-iskejjel varjati tal-lum. Dawn ma jistghux jibgghu jahdmu wahedhom u ghandhom
jinvolvu lill-ofrajn billi jagsmu u jiddistribwixxu I-kompiti ta’ tmexxija u jahdmu ma’ firxa ta’ shab
fil-komunita u lil hinn. Ir-rwol potenzjali taghhom bhala manigers tal-bidla fir-riforma tas-sistema
aktar wiesgha ghandu jigi rikonoxxut b’mod car.

Ir-ricerka identifikat tliet funzjonijiet ewlenin tat-tmexxija li jridu jitwettqu sabiex l-iskejjel inkluzivi
joperaw b’'mod aktar effettiv. Dawn huma I-formular tad-direzzjoni, I-izvilupp organizzattiv u
[-izvilupp tal-bniedem.

¢ ll-formular tad-direzzjoni: It-tmexxija hija importanti biex taghti direzzjoni strategika,
b’fokus fuq il-valuri li jenfasizzaw il-prattika inkluziva u fuq id-diskors li jsostni |-prattika
inkluziva.




e L-izvilupp organizzattiv: |l-mexxejja u t-tims tat-tmexxija huma responsabbli biex izommu
kultura tal-iskola li hija kollegjali, interattiva u ffukata fuq is-sostenn tal-ghalliema u tal-
istudenti matul il-process edukattiv. Is-sodisfazzjon ta’ dawn il-funzjonijiet jippermetti
lill-mexxejja tal-iskola joholqu kultura tal-iskola inkluziva b’fokus fuq I-ambjent
tat-taghlim, fejn kull student huwa partecipant siewi mistenni li se jikseb permezz ta’
edukazzjoni ta’ kwalita.

e L-izvilupp tal-bniedem: It-tmexxija hija wiehed mill-muturi ewlenin tal-kwalita tal-
istruzzjoni, li hija I-aktar influwenza importanti fil-livell tal-iskola fuq il-kisba tal-istudent.
Is-sostenn, il-monitoragg u |-evalwazzjoni tal-prattika tal-istruzzjoni huma fi¢-centru ta’
dan ir-rwol strategiku.

Is-sodisfazzjon ta’ dawn il-funzjonijiet jghin il-mexxejja jizviluppaw ambjent ta’ taghlim aktar
inkluziv. Minbarra s-sodisfazzjon ta’ dawn il-funzjonijiet, it-tmexxija ta’ skola inkluziva trid
tindirizza l-inekwita sabiex tibni komunita u I-partecipazzjoni shiha tal-istudenti kollha. Ghalhekk,
il-mexxejja ta’ skola inkluziva ghandhom il-vizjoni li “I-istudenti kollha ta’ kwalunkwe eta”
ghandhom jinghataw “edukazzjoni ta’ kwalita gholja u sinifikanti fil-komunita lokali taghhom,
flimkien ma’ shabhom u hbiebhom”.*

Ir-rwoli u r-responsabilitajiet tat-tmexxija ta’ skola inkluziva fis-sistemi tal-edukazzjoni

II-mexxejja ta’ skola inkluziva jridu jissodisfaw certi rwoli u responsabilitajiet sabiex iwettqu
[-funzjonijiet ewlenin imsemmija hawn fug. Dawn huma responsabbli wkoll ghat-trasformazzjoni
tal-politika u I-legizlazzjoni fi prattika ta’ edukazzjoni inkluziva mtejba, it-tfassil tal-politiki li huma
rilevanti ghall-ambjent tal-iskola u ghall-istakeholders.

Sabiex jaghmlu hekk, dawn iridu jissodisfaw ir-rwoli u r-responsabilitajiet taghhom fil-livelli tal-
istudent individwali, I-iskola, il-komunita u nazzjonali/regjonali fi hdan is-sistema tal-edukazzjoni.

IL-LIVELL INDIVIDWALI

e Jinfluwenzaw il-prattika ¢centrata fuq l-istudent/jisimghu lill-istudenti, personalizzazzjoni
(¢entru)

e Jizguraw li I-ghalliema jiehdu responsabilita ghall-istudenti kollha

e [sostnu pedagogija/prattika fil-klassijiet li hija bbazata fuq |-evidenza, innovattiva u
flessibbli

e Jimmonitorjaw il-prattika fil-klassi, u jizguraw edukazzjoni ta’ kwalita gholja ghal kulhadd

e Jizviluppaw kultura ta’ kollaborazzjoni — ta’ relazzjonijiet pozittivi u ta’ fiducja

e Juzaw id-data bhala bazi ghar-riflessjoni tal-ghalliem u t-titjib kontinwu

IL-LIVELL TAL-ISKOLA

e Jiggwidaw u jinfluwenzaw |-organizzazzjoni u r-rizorsi tal-iskola skont il-principji ta” ekwita

e Jingaggaw il-komunita tat-taghlim f'awtoevalwazzjoni u jirriflettu fuq id-data biex
jinfurmaw it-titjib kontinwu fl-iskola

e Jipprovdu opportunitajiet ta’ zvilupp professjonali

l ! : SCHOOLmm m e Jizguraw kontinwazzjoni ta’ appogg ghall-istakeholders kollha

I II - e Jikkommettu ghall-etika ta’ kulhadd

2 b A" e Jizguraw kurrikulu u assessjar li huma xierga ghall-ghan u li jissodisfaw il-htigijiet
= "¢ | talistudenti kollha

e Jingaggaw attivament mal-familji kollha

1-Agenzija Ewropea ghall-Htigijiet Specjali u I-Edukazzjoni Inkluziva, 2015. Il-Pozizzjoni tal-Agenzija dwar Sistemi ta’ Edukazzjoni
Inkluziva. Odense, id-Danimarka.
www.european-agency.org/resources/publications/agency-position-inclusive-education-systems-flyer, p. 1



https://www.european-agency.org/resources/publications/agency-position-inclusive-education-systems-flyer

IL-LIVELL TAL-KOMUNITA

¢ Jibnu shubijiet ma’ agenziji ta’ sostenn, skejjel/istituzzjonijiet ohra fil-livelli ta’ sistema
ohrajn, u man-negozji fil-komunita

e Jibnu I-kapacita tal-iskola ghad-diversita permezz ta’ ingagg fir-ricerka u attivitajiet
kollaborattivi ta’ zvilupp professjonali, ez. mal-universitajiet

e Jimmaniggjaw ir-rizorsi umani, jizguraw impenn ghall-vizjoni kondiviza tal-inkluzjoni

e Jimmaniggjaw ir-rizorsi finanzjarji biex jissodisfaw il-htigijiet tal-komunita tal-iskola
shiha

e Jinfluwenzaw l-izvilupp tal-politika nazzjonali dwar I-ekwita u I-edukazzjoni
inkluziva permezz ta’ konsultazzjoni u komunikazzjoni

e Jittraducu u jimplimentaw politiki f’'modi xierqa ghall-kuntest u I-valuri tal-iskola
taghhom u jimmaniggjaw il-bidla fil-livell tal-iskola fir-rigward tal-kurrikulu u l-ogfsa ta’
assessjar, l-izvilupp professjonali, il-finanzjament u |-allokazzjoni ta’ rizorsi, u l-analizi
tal-kwalita u l-akkontabilita

Figura 1. Ir-rwoli u r-responsabilitajiet tat-tmexxija tal-iskola fil-livelli differenti fl-edukazzjoni

Ir-rwoli u r-responsabilitajiet ghat-tmexxija ta’ skola inkluziva mhumiex indipendenti mill-politiki li
jaffettwawha. Mizuri politi¢i ta’ sostenn ghandhom jippermettu I-mexxejja tal-iskola individwali
jew it-tims tat-tmexxija jahdmu lejn il-vizjoni taghhom.

Mezzi ta’ sostenn tal-politika ewlenin li jsostnu t-tmexxija ta’ skola inkluziva

Mizuri politici li jsostnu t-tmexxija ta’ skola inkluziva jezistu fi hdan gafas regolatorju li
jiddefinixxi b’mod universali I-edukazzjoni inkluziva u jiddetermina liema rizorsi huma
disponibbli, liema decizjonijiet jistghu jittiehdu u dak li I-mexxejja huma responsabbli
ghalih.

Jezistu ogfsa generali ghat-tmexxija tal-iskola u I-mexxejja tal-iskola, izda dawn ghandhom nieqges
[-aktar id-dimensjoni ta’ tmexxija ta’ skola inkluziva.

Sabiex isostnu I-mexxejja ta’ skola inkluziva biex dawn jissodisfaw ir-rwoli u |-funzjonijiet ewlenin
imsemmija hawn fugq, il-politiki ghat-tmexxija tal-iskola ghandhom jipprovdu tliet mezzi ta’
sostenn tal-politika ewlenin: I-access, I-awtonomija u |-akkontabilita. Dawn jinfluwenzaw il-mod
kif il-mexxejja tal-iskola huma meghjuna biex iwettqu r-rwoli taghhom u jissodisfaw ir-responsabil-
itajiet taghhom. Dawn jistghu jiddeterminaw |-effettivita tal-mexxej tal-iskola fil-holgien u tmexxija
ta’ skola inkluziva.

Specifikament, il-mexxejja tal-iskola jehtiegu access ghal:

¢ sostenn, kemm minn opportunitajiet ta’ zvilupp formali kif ukoll minn kollaborazzjoni
ikbar ma’ kollegi u stakeholders ohra fil-livelli kollha tas-sistema;

e rizorsi ghall-izvilupp tal-kapacita tal-forza tax xoghol permezz ta’ tahrig, xoghol fi grupp u
skambju ta’ gharfien.




[l-mexxejja tal-iskola jehtiegu awtonomija biex jiehdu decizjonijiet infurmati mill-evidenza dwar
id-direzzjoni strategika, l-izvilupp u I-organizzazzjoni tal-iskola. Dawn jistghu jinkludu decizjonijiet
dwar:

e |-adattament tal-kurrikulu, I-ogfsa ta’ assessjar u akkreditazzjoni biex jizguraw li jistabbilixxu
aspettazzjonijiet gholjin u jissodisfaw il-htigijiet tal-istudenti u tal-komunita lokali;

e |-impjieg u l-izvilupp tal-ghalliema u I-istaff;
¢ hidma proattiva ma’ agenziji ohra u I-komunita lokali;

¢ il-finanzjament u I-allokazzjoni ekwitabbli tar-rizorsi.

Rigward I-akkontabilita, il-mexxejja tal-iskola ghandhom:

e ikunu kapaci jistabbilixxu I-vizjoni, il-valuri u I-eziti li huma (u stakeholders ohra) jixtiequ
jkunu responsabbli ghalihom (ez. I-ekwita, in-nondiskriminazzjoni u s-sodisfazzjoni
tal-htigijiet personali, socjali u akkademici tal-istudenti kollha);

e ikunu responsabbli (lejn l-istudenti, il-familji, il-komunita lokali) permezz ta’ mekkanizmi li
huma allinjati ma’ ogsma ta’ politika ohrajn, filwaqt li jizguraw sostenn ghall-politika u
I-prattika tal-edukazzjoni inkluziva;

e iwettqu rwol ewlieni fil-monitoragg, |-awtoevalwazzjoni u |-evalwazzjoni, flimkien
mal-istakeholders ewlenin, biex jipprovdu informazzjoni dwar ir-rizultati tal-istudenti u
jirriflettu fuq id-data sabiex jinfurmaw fuq it-titjib li jkun ghadde;j.

L-analizi tal-letteratura u |-politika Ewropea u internazzjonali zvelat li I-fokus tal-mizuri ta’
akkontabilita mhux dejjem huma konformi mal-livell ta’ access ghal rizorsi, sostenn u zvilupp
professjonali u I-livell ta’ awtonomija li I-mexxejja tal-iskola ghandhom meta jwettqu I-funzjonijiet
ewlenin taghhom ta’ formular tad-direzzjoni, zvilupp organizzattiv u zvilupp tal-bniedem.

L-TZVILUPP U S-SOSTENN TA” APPROCC INKLUZIVI A

Is-sejba tal-bilan¢ bejn dawk Il-istandards li I-mexxejja tal-iskola jinzammu responsabbli ghalihom u
s-sostenn politiku offrut biex dawn jinkisbu kien I-interess ewlieni meta kienu ged jigu zviluppati
[-Qafas ta’ Politika u b’'mod specjali I-Ghodda ta’ Awtoriflessjoni.

Huwa essenzjali li I-politiki jsostnu l-izvilupp u l-implimentazzjoni ta’ tmexxija ta’ skola
effettiva u inkluziva li tista’ ttejjeb I-ekwita, I-ugwaljanza u I-benesseri fl-edukazzjoni.
Sabiex jinkiseb dan, huwa mehtieg li jigu identifikati I-lakuni bejn l-istandards li I-mexxejja
tal-iskola jinzammu responsabbli ghalihom u I-mizuri politi¢i ta’ sostenn disponibbli
ghalihom.

L-izvilupp ta’ ogfsa ta’ politika li jsostnu t-tmexxija ta’ skola inkluziva

[I-Qafas ta’ Politika jghin il-pajjizi jsostnu t-tmexxija tal-iskola biex tahdem sabiex tiffacilita
I-partecipazzjoni shiha tal-istudenti kollha, filwaqt li tgholli I-livell ta’ kisba taghhom u ssostni
I-benesseri u s-sens ta’ appartenenza taghhom. Dan huwa konformi mal-isforzi tal-Agenzija u
tal-pajjizi membri taghha biex jippromwovu l-inkluzjoni fug terminu twil fis-socjeta kollha.

[I-Qafas ta’ Politika jista’ jintuza fil-kollaborazzjoni, I-iskambju jew it-tehid ta’ decizjonijiet. L-ghan
jista’ jkun li jiggwida sett ta’ politiki aktar dettaljati, manutenzjoni jew monitoragg kontinwu, jew li
jigu zviluppati aktar il-politiki ezistenti sabiex jinkiseb |-ghan usa’ tal-edukazzjoni inkluziva.

[I-Qafas ta’ Politika jista’:

* Jikkontribwixxi u joffri bazi ghall-izvilupp ta’ politiki godda: Joffri pjan direzzjonali
tal-elementi ewlenin li ghandhom jigu inkluzi fil-politika ffukata fuq is-sostenn tat-tmexxija
ta’ skola inkluziva jew biex jindirizzaw ir-rwol tat-tmexxija tal-iskola f’'ogfsa ta’ politika
tal-edukazzjoni inkluziva usa’.

Isostni l-analizi u l-izvilupp ulterjuri ta’ politiki u ogfsa ta’ politika ezistenti: 1l-Qafas ta’
Politika jirrikonoxxi li s-sostenn ghal tmexxija ta’ skola inkluziva jista’ jezisti bhala politika
individwali jew jista’ jkun transsettorjali f’politiki differenti u f’livelli ta’ politika differenti.
Fejn tezisti politika ghal tmexxija ta’ skola inkluziva jew tmexxija tal-iskola ingenerali,
il-Qafas ta’ Politika jista’ jghin:

- fl-analizi u t-titjib tal-politika ezistenti li ssostni t-tmexxija ta’ skola inkluziva;
- fl-izvilupp tal-politika tat-tmexxija tal-iskola generali ezistenti biex jigi zgurat approcc
inkluziv.

Jinstiga l-awtoriflessjoni (b’mod specjali dwar il-kuncett tat-tmexxija ta’ skola inkluziva,
ir-rwoli tal-mexxejja tal-iskola fl-edukazzjoni inkluziva, u t-tahrig fit-tmexxija):
Independentement mill-izvilupp jew I-analizi ta’ politiki, I-elementi ewlenin tal-Qafas ta’
Politika joffru gafas ghal diskussjoni u awtoriflessjoni dwar il-prattika tat-tmexxija ta’ skola
inkluziva u r-rwoli tal-mexxejja tal-iskola.

[I-Qafas ta’ Politika jinkludi:

e Mandat ta’ politika li jikkuntestwalizza I-politika billi jiffoka fuq u jaffettwa t-tmexxija
tal-iskola. ll-mandat jirreferi ghal diversi dokumenti principali ta’ gwida fil-livell
internazzjonali u Ewropew. Dan jista’ jigi estiz b’politiki u legizlazzjoni li jipprovdu |-kuntest,
I-istorja u I-moghdija ta’ zvilupp unici tal-pajjiz.

e Vizjoni politika li tiddeskrivi |-ideal li I-politika ghandha |-ghan li tikseb.

e Principji ta’ gwida li jappoggjaw strategija jew oqgfsa ghas-sostenn tat-tmexxija ta’ skola
inkluziva. ll-politika li ssostni t-tmexxija ta’ skola inkluziva tista’ ma tkunx dokument
separat izda minsuga f'hafna ohrajn. F'diversi kuntesti tal-pajjizi, I-ghanijiet, |-objettivi u

I-istrategiji huma inkorporati f’politiki u azzjonijiet edukattivi ohra.

e Ghan ta’ politika li jipprovdi mira li trid tintlahaq permezz ta’ hidma fi hdan is-sistema ta’
edukazzjoni inkluziva.

* Objettivi ta’ politika |li ghandhom jinkisbu b’mod specifiku.

e Qafas ta’ standards, li huma stqarrijiet ta’ aspirazzjonijiet li t-tmexxija tal-iskola ghandha
tikseb.

e Mizuri politici li jsostnu I-kisba ta’ dawn l-istandards.




ll-vizjoni ta’ gafas ta’ politika li jsostni tmexxija ta’ skola inkluziva hija li I-politika ezistenti
u li ged tigi zviluppata ssostni t-tmexxija tal-iskola biex tibni kultura u timplimenta
prattika li fiha l-istudenti kollha huma pprovduti b’edukazzjoni ta’ kwalita gholja siewja,
aspettazzjonijiet gholjin ghall-kisba, il-benesseri u s-sens ta’ appartenenza taghhom fi
hdan ambjent ta’ skola ekwitabbli.

[I-Qafas ta’ Politika jirrispetta d-differenzi bejn il-pajjizi. Dan huwa ghodda b’sors miftuh, li kull
pajjiz huwa liberu li jadatta ghall-kuntest rispettiv tieghu.

Is-sostenn tal-awtoriflessjoni u djalogu struttura biex jinghelbu I-lakuni bejn il-politika u I-prattika

[l-prattika tat-tmexxija ta’ skola inkluziva mhijiex indipendenti mill-politiki li jaffettwawha. II-Qafas
ta’ Politika ghalhekk jipprezenta fid-dettall |-istandards proposti mehtiega biex it-tmexxija
tal-iskola tkun inkluziva u I-mizuri politici ta’ sostenn mehtiega biex jinkisbu dawn I-istandards.

Sabiex tingheleb il-lakuna bejn |-aspettazzjonijiet politici fuq il-mexxejja tal-iskola u I-htiega
tal-mexxejja ghal sostenn, |-Ghodda ta’ Awtoriflessjoni tibni fuq l-istandards u I-mizuri politici
tal-Qafas ta’ Politika. Permezz ta’ riflessjoni gwidata u ffukata, din tistimula djalogu professjonali u
2vilupp ta’ politika kollaborattiva fl-iskejjel u bejniethom u f’livelli ta’ politika differenti.

L-Ghodda ta’ Awtoriflessjoni hija ghal:

* mexxejja tal-iskola u tims tat-tmexxija li geghdin ifittxu gwida fl-adozzjoni u I-izvilupp ta’
prattiki ta’ tmexxija inkluziva;

e dawk li jfasslu I-politika li huwa responsabbli ghall-izvilupp u I-implimentazzjoni ta’ politiki
ghall-edukazzjoni inkluziva fil-livelli nazzjonali, regjonali u/jew lokali.

Din tista’ tintuza fil-livelli kollha ta’ politika, mill-governanza nazzjonali ghal dik lokali.

L-ghodda tghin lill-mexxejja tal-iskola u lit-tims tat-tmexxija — u dawk li jfasslu I-politika — jevalwaw
fejn jinsabu fit-trig taghhom lejn tmexxija ta’ skola inkluziva. Din toffri tliet ghazliet ghal
awtoriflessjoni:

1. Riflessjoni ghall-mexxejja tal-iskola dwar kif jizviluppaw prattika inkluziva sabiex jiksbu
edukazzjoni inkluziva. Din tista’ tiffoka fuqg certu rwol jew aspett fil-funzjoni tat-tmexxija li
hija I-gafas tal-ghodda.

2. Riflessjoni ghal dawk li jfasslu I-politika dwar il-mizuri politici mehtiega biex isostnu
lill-mexxejja ta’ skola inkluziva fil-prattika taghhom.

3. Riflessjoni kongunta u djalogu tal-mexxejja tal-iskola u dawk li jfasslu I-politika dwar

kwistjonijiet ewlenin f’kull gasam li jehtieg li jigi indirizzat.

Mistogsijiet ta’ gwida jmexxu lill-istakeholders fir-riflessjonijiet kemm fil-livell prattiku kif ukoll
politiku biex iwiegbu dan li gej:

* Fejn ninsabu fil-prezent?




e Liema huma I-punti pozittivi, l-isfidi u I-opportunitajiet ewlenin taghna biex inkomplu
nizviluppaw?

* Liema huma l-ogsma prijoritarji taghna li rridu nindirizzaw?

B’'mod kongunt, il-mexxejja tal-iskola u dawk li jfasslu I-politika fi gruppi ta’ fokus jistghu juzaw
il-mistogsijiet ta’ gwida biex jiddiskutu x’azzjonijiet ghandhom jittiehdu wara li jigu identifikati
I-prijoritajiet.

L-Ghodda ta’ Awtoriflessjoni tirrikonoxxi I-kuntesti varjati ta’ politika u prattika fil-pajjizi u
I-limitazzjonijiet taz-zmien fuq l-esperti fil-qasam tal-edukazzjoni. Ghalhekk, din tista’ tigi adattata.
Billi d-djalogu kongunt huwa I-ghan, idealment, ghandhom jintuzaw it-tliet ghazliet kollha
ghall-Awtoriflessjoni. Madankollu, I-ewwel zewg ghazliet jistghu jintuzaw indipendentement jew,
b’fokus fug wahda mill-funzjonijiet ewlenin, bhala bazi ghal djalogu kongunt fil-livelli b"hidma ma’
stakeholders specifici. Id-dokument jinkludi gwida dwar I-uzu u I-adattament tal-ghodda ghal
kuntesti ta’ pajjizi differenti.

Permezz ta’ riflessjoni gwidata u djalogu strutturat dwar l-ezistenza u l-effi¢jenza ta’ mizuri
politici li ghandhom I-ghan li jsostnu t-tmexxija tal-iskola, dawk li jfasslu I-politika jistghu
jiksbu gharfien dwar l-oqsma li jehtieg li jigu indirizzati. Li wiehed ikun konxju tal-lakuni
bejn il-politika u I-prattika jghin biex jinstab bilan¢ bejn dak li I-mexxejja tal-iskola huma
responsabbli ghalih bir-rizorsi li ghandhom aécess ghalihom u I-awtonomija taghhom
ghat-tehid ta’ decizjonijiet fi hdan l-iskejjel taghhom.

[l-valur mizjud huwa li d-djalogu strutturat igib opportunitajiet godda ghal skambju u
kollaborazzjoni fost il-gruppi ta’ stakeholders differenti fil-livelli kollha ta’ politika.

KUMMENTI FINALI A

L-Agenzija ghandha |-ghan li tkun agent attiv ghat-tibdil fil-politika. II-hidma taghha kollha tiffoka
fuq is-sostenn tal-isforzi tal-pajjizi membri taghha sabiex jiksbu I-vizjoni ta’ sistemi ta’ edukazzjoni
inkluziva. ll-Programm ta’ Hidma Pluriennali 2021-2027 jirrikonoxxi dan. Dan jghid li I-Agenzija
ghandha I-“ghan li ssostni I-isforzi ta’ dawk li jfasslu |-politika biex jittraducu I-prijoritajiet ta’
politika identifikati ghal edukazzjoni inkluziva ta’ kwalita gholja ghall-istudenti kollha f’azzjonijiet
pratti¢i ghal implimentazzjoni”.?

Element wiehed ta’ dan huwa djalogu sostnut bejn il-politika u |-prattika. Fil-qasam tat-tmexxija
tal-iskola, I-outputs tal-progett tal-SISL ghandhom il-potenzjal li jikkontribwixxu biex tingheleb
il-lakuna bejn I-aspettazzjonijiet tal-politika fug il-mexxejja tal-iskola u |-htiega ghal sostenn
tal-mexxejja tal-iskola.

L-outputs kollha huma materjali minghajr hlas jew b’sors miftuh. Dawn gew zviluppati permezz ta’
approcc partecipatorju mill-pajjizi, maghhom u ghalihom. Dan jizgura li dawn ikunu utilizzabbli,
adattabbli u li jirrispettaw il-vjaggi rispettivi tal-pajjizi lejn sistemi ta’ edukazzjoni aktar inkluziva.

Aktar informazzjoni u l-outputs kollha tal-progett tal-SISL huma disponibbli fuq il-pagna web
tal-SISL: www.european-agency.org/projects/SISL

2 | -Agenzija Ewropea ghall-Htigijiet Spe¢jali u I-Edukazzjoni Inkluziva, 2021. Multi-Annual Work Programme 20212027 [Programm ta’ Hidma
Pluriennali 2021-2027]. Odense, id-Danimarka.
www.european-agency.org/resources/publications/multi-annual-work-programme-2021-2027, p. 5

Kofinanzjat il L-appogg tal-Kummissjoni Ewropea ghall-produzzjoni ta’ din il-pubblikazzjoni ma jikkostitwixxix
“ Pragrarmin taPUnjon approvazzjoni tal-kontenut, li jirrifletti biss il-fehmiet tal-awturi, u I-Kummissjoni ma tistax tinzamm
wropea Erasmus+ q . y s s . T .
responsabbli ghal kwalunkwe uzu li jista’ jsir mill-informazzjoni li tinsab fiha.

